
май уксондома, эста потяфтт иднэть эзда сяда кыржа времада. Кыда иднэсь матодовсь ни, эста сяда ламоксть мэштцень тяк макссэ, хуть ба сон курок сыргозель. Станэ коласак сонь потмонянц: иднэсь лишнай лофцонэ потэй и сэнь эзда урмаськады. Кыда аф ванцайть сембэ нят содаматнень, тетьмаконэсь ушепты уксондома, пеконяц уйфти галдордома. Сянкса сон кармай пишкодма, ды сидеста вадендевма, а выдь сэ тайнза урма-ни.

Ванмос урмада тетьмаконэть сяда теждэ, урмать праводндофтоманц горяс.

Андомода инголэ мызярдонянга тяк нюрхнэ тонць мэшцтоть лофцонэцень, — нюрхнемась иднэти аф пара канды.

Тяк уряфнэ, тяк шерьфнэ иднэть: — титэ тейнза аф пара, а андомода мелэ сянкса уксондома кармай.

Потяфтома пинкста аф эряви ашчемс стяда ылэ якамс, ылэ кодамава тев тийндемс. Иднэть андомац — тевсь оцю, — се пинькста сембэ лие тефнэ эрявихть кадмос.

Потяфтомода инголэ штайть кэтьнень да мэштэ пенэцень кельмэ локафтф ведьняса озак аф кенордазь, да путк иднэцень мэштцень вакс. Ватт, шалконяц иднэть дэль пандов мэшцот: идняти потямста эряви шалсконянц пачк тарксемс ваймоц. Оцю сурсот люпштак мэшцень. Потявтомода мелэ танга штак мэштцень да мештэ пеняцень веца, ды нардак ару лоскоца.

Кыда мэштцень аф кырцак аруняста, мэштенетнэ лияста лазондовихть, а лазьфсь сырхкай поколькс, таргови мэштцэ пэк, урмаськодат мештэнь урмаса ды кувац кармат сэрэдьма. Тэ сэрэтьфть праводндамознза иднэть эряви лоткамс потяфтомода, а дэянь лофцтома иднэсь-кэ урмаяй. Нингэ, кыда мэштцень аф кырьцак аруняста, ид-

